
					এই পাতাটির মুদ্রণ সংশোধন করা প্রয়োজন। 
年8° শ্ৰীশ্ৰীগৌরসুন্দর
বড় সুখী হইলাঙ এ কথা শুনিয়া । আশীৰ্বাদ করে সাভে তথাস্তু বলিয়া শ্ৰীকৃষ্ণের অনুগ্রহ হউক সভারে । কৃষ্ণনামে মত্ত হাউ সকল সংসারে ৷ যদি সত্য বস্তু হয় তবে এইখানে । সভে আসিবেন এই বামনার স্থানে ৷” এই কথা বলিতে বলিতে অদ্বৈতাচাৰ্য্য হুঙ্কার দিলেন। বৈষ্ণব সকল ‘জয় জয়’ ধ্বনি করিয়া উঠিলেন। পরে তঁহারা আচাৰ্য্যকে প্ৰণাম করিয়া পরমানন্দে নিজ নিজ গৃহে গমন করিলেন।
পরদিন প্ৰাতঃকালে শ্ৰীগৌরাঙ্গ গঙ্গাস্নানার্থ গমন করিতেছেন, পথিমধ্যে শ্ৰীবাসপণ্ডিতের সহিত সাক্ষাৎ হইল। তিনি শ্ৰীবাস পণ্ডিতকে দেখিয়াই নামস্কার করিলেন। শ্ৰীবাসপণ্ডিতও তঁহাকৈ যথোচিত আশীৰ্ব্বাদ করিলেন। শ্ৰীবাসপণ্ডিত দেখিলেন, শ্ৰীগৌরাঙ্গের আর সেই উদ্ধত ভােব নাই, সে বিদ্যামন্দ, সে জিগীষা নাই, এখন ফলবান তরুর ন্যায় বিনয়াবনত। দেখিয়া বিশেষ আনন্দ BBD DBBBB BDBDBBD SDDD DDDDB sgS DBDDBBBD BDBDDD দেখিয়া বায়ুরোগ মনে করিতে লাগিলেন। সরলমতি শচীদেবী পুত্রের সেই ভাবগতি বুঝিতে না পারিয়া নানাপ্রকার আশঙ্কা করিতে লাগিলেন। বিষ্ণুপ্রিয়া দেবীও পতির ঈদৃশ ভাবান্তর অবলোকন করিয়া অতিশয় ভীত হইলেন। নানালোকে নানা কথা বলিতে আরম্ভ করিল। শচীদেবী কৰ্ত্তব্যবিমূঢ় হইয়া শ্ৰীবাসাদি বৈষ্ণবগণকে ডাকাইয়া আনিলেন। শ্ৰীবাসপণ্ডিত আসিয়া শচীদেবীকে আশ্বাস প্ৰদান করিয়া বলিলেন, “তোমার পুত্রের বায়ুরোগ হয় নাই, ইহা কৃষ্ণপ্রেমের বিকার। তুমি পুত্রের রোগাশঙ্কা করিয়া চিন্তিত হইও না । কৃষ্ণ আমাদিগের ঃখের অবসান করিবেন। তুমি কিন্তু এই কথা কাহারও নিকট প্ৰকাশ করিও না। অচিরেই কৃষ্ণের রহস্য বুঝিতে পরিবে।” এই কথা বলিয়া শ্ৰীবাসপণ্ডিত চলিয়া গেলেন। শচীদেবী শ্ৰীবাস পণ্ডিতের কথায় আপাততঃ কিছু আশ্বস্ত হইলেন, কিন্তু পাছে এই পুত্ৰও সন্ন্যাসী হয় এই ভাবিয়া ভীত হইলেন।
এদিকে শ্ৰীগৌরাঙ্গ কীৰ্ত্তনরসে উন্মত্ত হইয়া একদিন গদাধরের সহিত অদ্বৈতচাৰ্য্যের ভবনে উপস্থিত হইলেন। তিনি আচাৰ্য্যকে দেখিয়াই ভাববিষ্ট ও মূৰ্ছিত হইলেন। অদ্বৈতাচাৰ্য্য মূৰ্ছাপগমে গঙ্গাজলও তুলসীপত্র দ্বারা শ্ৰীগৌরাঙ্গের পূজা করিয়া তদীয় চরণতলে পতিত হইলেন। তদর্শনে গদাধর প্রিয় শ্ৰীগৌরাঙ্গের

		 এই পাতা শেষ সম্পাদিত হয়েছে ১৮:৪০টার সময়, ৩ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

